ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՕԳՈՍՏՈՍԻ  1-Ի N891-Ն ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՀՈԿՏԵՄԲԵՐԻ 30-Ի N1330-Ն ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի անհրաժեշտությունը (նպատակը).
Նախագծի ընդունման անհրաժեշտությունը պայմանավորված է «Հսկիչ-դրամարկղային մեքենաների կիրառման մասին» Հայաստանի Հանրապետության 2004 թվականի նոյեմբերի 22-ի ՀՕ-129-Ն օրենքով փոքր տնտեսավարող սուբյեկտների համար սահմանված նոր սերնդի ՀԴՄ-ների ներդրման ժամկետը 2015 թվականի հունվարի 1-ից մինչեւ 2016 թվականի հունվարի 1-ը հետաձգմամբ:

2. Ընթացիկ իրավիճակը և խնդիրները.
01.08.2013թ. N891-Ն որոշմամբ նախատեսվել է 2015 թվականի մարտի 1-ից ուժը կորցրած ճանաչել Հայաստանի Հանրապետության կառավարության 2008 թվականի հոկտեմբերի 30-ի «Հարկային վարչարարությանն օժանդակության նպատակով վիճակահանության անցկացման և պարգևավճարների տրամադրման կարգը հաստատելու մասին» N1330-Ն որոշումը, որով հաստատված է Հայաստանի Հանրապետությունում կիրառվող, հարկային մարմնում գրանցված հսկիչ-դրամարկղային մեքենաների տրամադրած ՀԴՄ կտրոնների դարձերեսներին հատուկ համարներ պարունակող ՀԴՄ կտրոններով վիճակահանության անցկացման և պարգևավճարների տրամադրման կարգը:

«Հսկիչ-դրամարկղային մեքենաների կիրառման մասին» Հայաստանի Հանրապետության 2004 թվականի նոյեմբերի 22-ի ՀՕ-129-Ն օրենքով փոքր տնտեսավարող սուբյեկտների համար նոր սերնդի ՀԴՄ-ների ներդրման ժամկետը մինչեւ 2016 թվականի հունվարի 1-ը հետաձգման արդյունքում մինչև այդ ժամկետը փոքր տնտեսավարող սուբյեկտների կողմից հատուկ համարներ պարունակող ՀԴՄ կտրոններ կշարունակեն  տրամադրվել, որոնք նույնպես մասնակցում են հարկային վարչարարությանն օժանդակության նպատակով ՀԴՄ կտրոններով  վիճակահանության անցկացմանը:

Միաժամանակ, փոքր տնտեսավարող սուբյեկտների կողմից տրամադրվող դարձերեսներին հատուկ համարներ պարունակող ՀԴՄ կտրոններով ՀՀ կառավարության 2008 թվականի հոկտեմբերի 30-ի N1330-Ն որոշմամբ հաստաված կարգին համապատասխան շահումների քանակը խիստ նվազել է` դեռևս մնացած հին սերնդի քիչ քանակի ՀԴՄ մեքենաներով տպագրվող ՀԴՄ կտրոնների օբյեկտիվորեն քիչ լինելու հետևանքով: 

3. Տվյալ բնագավառում իրականացվող քաղաքականությունը.


Հարկային վարչարարությանն օժանդակության նպատակով յուրաքանչյուր ամիս ՀՀ կառավարության 30.10.2008թ. N1330-Ն և 01.08.2013թ. N891-Ն որոշումներով հաստատված կարգերին համապատասխան դարձերեսին հատուկ համարներ պարունակող ՀԴՄ կտրոններով և դիմերսին վիճակահանության մասնակցող թիվ պարունակող ՀԴՄ կտրոններով շահած ՀԴՄ կտրոն տիրապետողներին որպես պարգևավճար տրամադրվում է համապատասխանաբար` 10 և 5 ավտոմեքենա կամ որոշակի քանակներով այլ գույք կամ իրավունք:

4. Կարգավորման նպատակը և բնույթը.

Նախագծի նպատակն է ՀՀ կառավարության 2008 թվականի հոկտեմբերի 30-ի N1330-Ն որոշման գործողության ժամկետը երկարաձգել օրենքում կատարված փոփոխության համապատասխան ժամկետով` նույն փոփոխությունները կատարելով 01.08.2013թ. N891-Ն որոշման մյուս ժամկետներում, ապահովելու համար մինչև 2016 թվականի հունվարի 1-ը տրամադրվելիք դարձերեսներին հատուկ համարներ պարունակող ՀԴՄ կտրոնների վիճակահանություններին մասնակցությունը:

 ՀՀ կառավարության 30.10.2008թ. N1330-Ն և 01.08.2013թ. N891-Ն որոշումներով հաստատված կարգերով որպես պարգևավճար սահմանված համապատասխանաբար  10 և 5 ավտոմեքենաների հարաբերակցությունը  փոխարինել` 5 և 10 հարաբերակցության, հաշվի առնելով դարձերեսներին հատուկ համարներ պարունակող ՀԴՄ կտրոնների քանակների օբյեկտիվորեն քիչ լինելու հետևանքով  ՀՀ կառավարության 2008 թվականի հոկտեմբերի 30-ի N1330-Ն որոշմամբ հաստաված կարգին համապատասխան այդ տեսակի ՀԴՄ կտրոնների շահումների քանակների խիստ նվազումը:

5. Նախագծի մշակման գործընթացում ներգրավված ինստիտուտները և անձիք.


Նախագծի մշակմանը աշխատանքային խմբեր ներգրավված չեն եղել: Նախագիծը մշակվել է Հայաստանի Հանրապետության ֆինանսների նախարարության կողմից:

6. Ակնկալվող արդյունքը.

Ակնկալվում է ՀՀ կառավարության 30.10.2008թ. N1330-Ն և 01.08.2013թ. N891-Ն որոշումներով նախատեսված ժամկետները համապատասխանեցնել «Հսկիչ-դրամարկղային մեքենաների կիրառման մասին» Հայաստանի Հանրապետության 2004 թվականի նոյեմբերի 22-ի ՀՕ-129-Ն օրենքով սահմանված ժամկետներին:

Ապահովել Հայաստանի Հանրապետության տարածքում ապրանքներ ձեռք բերող կամ ծառայություններ ստացող ֆիզիկական անձանց կողմից Հայաստանի Հանրապետությունում բոլոր տեսակի հսկիչ-դրամարկղային մեքենաների կիրառման նկատմամբ հանրային հսկողության մեխանիզմների հավասարաչափ կիրառումը:

